
ТАТАРСТАН РЕСПУБЛИКАСЫ КОНСТИТУЦИЯ СУДЫ

Б И Л Г Е Л Ә М Ә С Е
«Татарстан Республикасы территориясендә катнаш эшкәртү режимында җитештерелә торган җылылык энергиясе җибәрүче “Таттеплосбыт” ачык акционерлар җәмгыяте тарафыннан җылылык белән тәэмин ителә торган торак урыннарда яшәүче гражданнарга торак-коммуналь хезмәт күрсәтүләр өчен гражданнарның түләве артуны киметүгә максатчан субсидия бирү турында» Татарстан Республикасы Министрлар Кабинетының 2012 елның 27 августындагы 738 номерлы карары белән расланган Торак-коммуналь хезмәт күрсәтүләр өчен гражданнарның түләве артуны киметүгә максатчан субсидия турында нигезләмәнең 1.4 пункты белән үзенең конституциячел хокуклары һәм ирекләре бозылуга карата гражданин И.С. Шәйхетдиновның  шикаятен карауга алудан баш тарту турында
Казан шәһәре                                                            2014 елның 6 феврале

Татарстан Республикасы Конституция суды Рәисе В.Н. Демидов, судьялары Ф.Н. Баһаутдинов, Л.В. Кузьмина, А.А. Хамматова,                      А.Р. Шакараев составында, 

«Татарстан Республикасы Конституция суды турында» Татарстан Республикасы Законының 44 статьясы нигезендә суд утырышында гражданин И.С. Шәйхетдиновның  шикаятен алдан өйрәнгән судья                     Л.В. Кузьмина бәяләмәсен тыңлаганнан соң, Татарстан Республикасы Конституция суды

ачыклады:

1. Татарстан Республикасы Конституция судына 2013 елның                       26 ноябрендә гражданин И.С. Шәйхетдиновтан «Татарстан Республикасы территориясендә катнаш эшкәртү режимында җитештерелә торган җылылык энергиясе җибәрүче “Таттеплосбыт” ачык акционерлар җәмгыяте тарафыннан җылылык белән тәэмин ителә торган торак урыннарда яшәүче гражданнарга торак-коммуналь хезмәт күрсәтүләр өчен гражданнарның түләве артуны киметүгә максатчан субсидия бирү турында» Татарстан Республикасы Министрлар Кабинетының 2012 елның 27 августындагы                738 номерлы карары белән расланган Торак-коммуналь хезмәт күрсәтүләр өчен гражданнарның түләве артуны киметүгә максатчан субсидия турында нигезләмәнең 1.4 пункты белән үзенең конституциячел хокуклары һәм ирекләре бозылуга карата шикаять керде. 

Күрсәтелгән Нигезләмәнең 1.4 пунктында максатчан субсидия бирү турындагы карар гражданнарның даими яшәү урыны буенча Республика матди ярдәм үзәге филиаллары  тарафыннан кабул ителә. 

Шикаятьтән һәм аңа кушылып бирелгән документларның күчермәләреннән күренгәнчә, гражданин И.С. Шәйхетдинов мәҗбүри күчеп килүче булып тора һәм 2011 елның июненнән бирле хатыны белән бер бүлмәдә яши, аны ел саен яңа срокка төзелә торган кыска вакытлы наем шартнамәсе нигезендә Казан шәһәре муниципаль берәмлегенең торак сәясәте идарәсе аларга вакытлы түләүсез биләүгә һәм файдалануга тапшырган. Мөрәҗәгать итүче торак урында вакытлыча торучы буларак теркәлгән, даими яшәү өчен аның башка торагы юк. Казан шәһәре Яңа Савин районының матди ярдәм бүлеге мөрәҗәгать итүчегә дәгъва белдерелә торган Нигезләмәдә каралган торак-коммуналь хезмәт күрсәтүләр өчен гражданнарның түләве артуны киметүгә 2012 елның                   1 сентябреннән максатчан субсидия бирүдән, яшәү урыны буенча күрсәтелгән торак урынында теркәлмәгәнгә күрә, баш тарткан. Шул ук нигездә  Казан шәһәре Яңа Савин районының Татарстан Республикасы Югары суды граждан эшләре  буенча суд коллегиясенең 2013 елның                    26 сентябрендәге  апелляция билгеләмәсе белән үзгәрешсез калдырылган 2013 елның 15 июлендәге карары белән гражданин И.С. Шәйхетдиновның әлеге максатчан  субсидияне бирүдән баш тартуны законсыз дип тану турындагы  дәгъва  таләпләре  канәгатьләндерелмәгән. Мөрәҗәгать итүче Нигезләмәнең шикаять бирелә торган 1.4 пунктын Татарстан Республикасы Конституциясенә туры килми дип саный, чөнки торак урынында даими яшәп тә, вакытлыча яшәүче буларак теркәлгән  гражданнарга әлеге Нигезләмәдә каралган максатчан субсидияне бирүдән баш тартырга мөмкинлек бирә. 

Бәян ителгәннәр нигезендә гражданин И.С. Шәйхетдинов Татарстан Республикасы Конституция судыннан Татарстан Республикасы Министрлар Кабинетының 2012 елның 27 августындагы 738 номерлы карары белән расланган Торак-коммуналь хезмәт күрсәтүләр өчен гражданнарның түләве артуны киметүгә максатчан субсидия турында нигезләмәнең 1.4 пунктын Татарстан Республикасы Конституциясенең 2, 13, 28 (беренче һәм икенче өлешләр), 54 (беренче һәм икенче өлешләр), 55, 58 (икенче өлеш) һәм                      60 статьяларына туры килми дип тануны сорый. 

2. Татарстан Республикасы Министрлар Кабинетының 2012 елның              27 августындагы 738 номерлы карары белән расланган Торак-коммуналь хезмәт күрсәтүләр өчен гражданнарның түләве артуны киметүгә максатчан субсидия турында нигезләмә Татарстан Республикасы аерым муниципаль берәмлекләре территорияләрендә җылылык белән тәэмин итү «Таттеплосбыт» ААҖ тарафыннан гамәлгә ашырыла торган торак урыннарында яшәүче гражданнарга бирелә торган торак-коммуналь хезмәт күрсәтүләр өчен гражданнарның түләве артуны киметүгә максатчан субсидия бирү шартларын һәм аның күләмен билгели. Аталган Нигезләмәнең 1.3 пункты  нигезендә максатчан субсидия «Торак урыннары һәм коммуналь хезмәт күрсәтүләр өчен түләүгә субсидияләр бирү турында» Россия Федерациясе Хөкүмәтенең 2005 елның 14 декабрендәге                          761 номерлы карары белән расланган Торак урыннары һәм коммуналь хезмәт күрсәтүләр өчен түләүгә субсидияләр бирү кагыйдәләре белән билгеләнгән тәртиптә бирелә. 

Бу кагыйдәләр Россия Федерациясе гражданнарына, әгәр Россия Федерациясенең халыкара шартнамәләрендә каралган булса, шулай ук чит ил гражданнарына торак урыннары һәм коммуналь хезмәт күрсәтүләр өчен түләүгә субсидияләр бирү тәртибен билгели (1 пункт). Субсидияләр бирү турындагы карарлар Россия Федерациясе субъектының башкарма органы яисә алар вәкаләт биргән дәүләт учреждениесе тарафыннан кабул ителә                      (7 пункт). Әлеге Кагыйдәләрнең 8 пунктны һәм 8(1) пункттагы «а» пунктчасы  эчтәлегеннән күренгәнчә, субсидия бирү турындагы гаризаны, кирәкле документларны өстәп, гражданнар яшәү урыны буенча вәкаләтле органга бирәләр; субсидия бирү турында вәкаләтле орган тарафыннан карар кабул итү өчен, мөрәҗәгать итүче дәүләт яисә муниципаль торак фондлары торак урыныннан файдаланучы, шулай ук торак урыны милекчесе булып торган очракта, яшәү урыны буенча теркәлгән торак урынын мөрәҗәгать итүченең биләве һәм файдалануының хокукый нигезләрен раслый торган документларның күчермәләре кирәк.  

Максатчан субсидия бирү турындагы карар гражданнарның даими яшәү урыны буенча Республика матди ярдәм үзәге филиаллары  тарафыннан кабул ителүне күздә тотучы, шикаять бирелә торган Нигезләмәнең 1.4 пункты федераль законнарның күрсәтелгән нормаларына нигезләнгән һәм алар белән системалы рәвештә үзара бәйләнештә максатчан субсидия бирү турында карар кабул итүгә вәкаләтле территориаль органны билгеләүне максат итә. Ләкин дәгъва белдерелә торган норма гражданинның даими яшәү фактын раслау тәртибен билгеләми. Әлеге тәртип Россия Федерациясе Хөкүмәтенең 2005 елның              14 декабрендәге 761 номерлы карары белән расланган Торак урыннары һәм коммуналь хезмәт күрсәтүләр өчен түләүгә субсидияләр  бирү кагыйдәләре белән җайга салынган.

Моннан тыш, шикаятьтән һәм аңа кушылып бирелгән документларның күчермәләреннән күренгәнчә, хокук куллану органнары гражданин И.С. Шәйхетдиновка максатчан субсидия билгеләүдән баш тартып һәм, даими яшәү урыны буенча теркәлмәгәнгә күрә, мондый баш тартуны законсыз дип тану хакында аның дәгъва таләпләрен канәгатьләндерүне кире кагып, дәгъва белдерелә торган нормага түгел, ә күрсәтелгән Кагыйдәләрнең хокукый нигезләмәләренә таяна. Ләкин күрсәтелгән Кагыйдәләрнең норматив нигезләмәләрен тикшерү, шулай ук аның эше буенча хокук куллану карарларының законлы һәм нигезле булуын бәяләү, шул исәптән факттагы хәлләрне исәпкә алып, хокукый нормаларны куллануның дөреслеге күзлегеннән чыгып та, Татарстан Республикасы Конституциясенең 109 статьясы һәм «Татарстан Республикасы Конституция суды турында» Татарстан Республикасы Законының                         3 статьясы нигезендә Татарстан Республикасы Конституция суды карамагына керми. 
Бәян ителгәннәрдән чыгып, «Татарстан Республикасы Конституция суды турында» Татарстан Республикасы Законының 3 статьясына,                      39 статьясындагы икенче өлешенең 1 пунктына, 46 статьясындагы беренче өлешенең 1 һәм 2 пунктларына, 66 статьясындагы бишенче өлешенә,                   67 статьясындагы беренче һәм икенче өлешләренә, 69 һәм 72 статьяларына, 73 статьясындагы беренче өлешенә, 100 һәм 101 статьяларына таянып, Татарстан Республикасы Конституция суды

б и л г е л ә д е:

1. «Татарстан Республикасы территориясендә катнаш эшкәртү режимында җитештерелә торган җылылык энергиясе җибәрүче “Таттеплосбыт” ачык акционерлар җәмгыяте тарафыннан җылылык белән тәэмин ителә торган торак урыннарда яшәүче гражданнарга торак-коммуналь хезмәт күрсәтүләр өчен гражданнарның түләве артуны киметүгә максатчан субсидия бирү турында» Татарстан Республикасы Министрлар Кабинетының 2012 елның 27 августындагы 738 номерлы карары белән расланган Торак-коммуналь хезмәт күрсәтүләр өчен гражданнарның түләве артуны киметүгә максатчан субсидия турында нигезләмәнең 1.4 пункты белән үзенең конституциячел хокуклары һәм ирекләре бозылуга карата гражданин И.С. Шәйхетдиновның  шикаятен карауга алудан баш тартырга, чөнки шикаять бирү билгеләнгән таләпләр нигезендә мөмкин түгел һәм анда куелган мәсьәләләрне хәл итү Татарстан Республикасы Конституция суды карамагына керми. 

2. Бу шикаять буенча Татарстан Республикасы Конституция суды Билгеләмәсе катгый һәм аңа карата шикаять бирелми.
3. Әлеге Билгеләмәнең күчермәсен гражданин И.С. Шәйхетдиновка  һәм Татарстан Республикасы Министрлар Кабинетына җибәрергә. 
4. Әлеге Билгеләмә «Татарстан Республикасы Конституция суды хәбәрләре»ндә басылып чыгарга тиеш.

